
Hegazti eta untxien lagin baten post mortem
ikuskapenerako gida

AESANek berriki orientazio-gida bat argitaratu du, etxeko hegazti eta lagomorfoen lagin
adierazgarri baten post mortem ikuskapenari buruzko kontrol ofizialeko zerbitzuentzat.

2012ko EFSAren txosten baten arabera: post mortem ikuskapenerako sistema tradizionala ez da gai
osasun publikorako kezkagarrienak diren arrisku biologikoak antzemateko. Hala ere, baliozko
sistematzat hartzen zen gaixotasunak antzeman eta animalien ongizatea ebaluatzeko.  

Estatu mailan, aintzat hartzen da 340/2014 Errege Dekretua;  horrek kortako hegaztien eta
lagomorfoen haragi freskoaren kontrol ofizialetan laguntza eskaintzeari buruzko xedapenak
ezartzen ditu. Gainera, horrek jada jaso egiten zituen 2019/67 (EB) Betearazpen Erregelamenduan
zein 2017/625 (EB) Betearazpen Erregelamenduan ezarritako baldintzak, gizakion kontsumorako
animalia-jatorriko produktuen kontrol ofizialei buruzkoak.

Kontroletarako laguntzari dagokionez, kortako hegazti eta lagomorfoen post mortem ikuskapena
egin bitartean, egun indarrean dagoen araudiak honako hau adierazten du:

Albaitari Ofizialak egin dezala1.
Albaitari Ofizialaren erantzukizunpeko Laguntzaile Ofizialak egin dezala2.
Hiltegiko langileek egin dezatela, zenbait baldintza beteta3.
Lagin adierazgarri baten post mortem ikuskapena4.

Gidan honako azken puntu hau garatuko da;  hori  aipatutako Errege Dekretuak ezarritako
baldintzen  salbuespena  baino  ez  da,  2012ko  EFSAren  txostenean  oinarritutakoa:  agintaritza
eskudunek erabaki dezakete egun berean hildako, jatorri eta ustiategi bereko abere-talde
bakoitzeko hegazti eta untxien lagin adierazgarri bakarra post mortem ikuskatzea.

AESANek adierazi duenez,  hegazti eta lagomorfoen lagin adierazgarri bat post mortem
ikuskatzean,  haragi freskoaren kontrol ofizialen sistemaren eraginkortasuna hobetzen  da;
halaber, eskuragarri dagoen informazio publikoarekin, horrek kanal guztiak ikuskatzen dituen
ikuskapen-sistema klasikoarekiko baliokideak diren bermeak eskaintzen ditu.

ITxostena: entzefalopatien emaitzak

MAPAk  txosten  bat  argitaratu  berri  du,  eta,  bertan,  estatu  mailan  entzefalopatia
espongiforme transmitigarrien egungo egoera aztertzen du.

BSEri dagokionez:

– 62.565 behi aztertu dira, eta horietatik % 98,31 hildako animaliak dira edo sakrifikatu
egin dira, ez kontsumitzeko.

–  799 foku

–  1 animaliak BSE atipikoan positiboa eman du.

Ikarari (scrapie) dagokionez:

816  animalia  aztertu  dira,  eta  pisu  handiena  duena  behietan  hautemandako
azpipopulazio bera da: hildako animaliak edo premiaz hil direnak.
20 foku; horietatik 13 andui atipikoak dira behien artean eta 7 klasikoak ahuntzen
artean.
288 animaliak positibo eman dute.

Estatu  mailako  egoera  epidemiologikoari  buruzko  txosten  horretatik  honako  ondorio  hauek
ateratzen dira:

ESBaren kasuak etengabe murrizten ari dira. 2007an izan zuen beherakadarik handiena.1.
Ikararen kasuen  kopuruak  ez  du epidemiologia  aldetik  beherakada esanguratsurik2.
adierazten.
ESBa duten animalien batez besteko adinak gora egin duela ikusten da (6.4 urtetik 16.43.
urtera).
Hautemandako ESBaren andui atipikoen kasuek behera egin dute etengabe eta kasu4.
horiek adineko animalietan hauteman dira: hautemandako kasuak ez dute zerikusirik
elikadura-jatorriarekin (animalia-jatorriko irin-pentsuak).
Aipatutako  aldeko  datuek  adierazten  dute  animalien  entzefalopatia  espongiforme5.
transmitigarriak zaindu eta kontrolatzeko osoko programa koordinatua ezarrita zenetik hartu
diren kontrol-neurriak eraginkorrak direla, eta iradokitzen dute hautemandako ESB
kasuen jatorria  ez  dela  elikadura.   Bestalde,  ikara genotipatzea da talde bateko
animalia sentikorrenak hautemateko neurri eraginkorrena.

Hori  dela  eta,  EFSAk gaiari  buruz emandako ezagutza zientifiko  berriei  erantzuteko Europako
Batzordeak legeak aldatzeko egindako ondoz ondoko egokitzapenen ondoren,  OIEk aitortu du
Espainiak, 2016az geroztik, BSEaren aurrean arrisku hutsaleko egoera duela, eta ordutik
berritu egin da egoera hori.

Para más información:

Albaitaritzako sendagaiak kontrolatzeko
programaren emaitzak

MAPAre  menpeko  Animalien  Osasun  eta  Higienerako  eta  Trazabilitaterako
Zuzendariordetza  Nagusiak  berriki  argitaratu  du  albaitaritzako  sendagaien  banaketa,
preskripzio eta ematearen kontrol ofiziala egiteko programa nazionalaren baitan egindako
kontrol ofizialen emaitzak biltzen dituen urteko txostena.

COVID-19aren  ondoriozko  osasun-egoera  dela  bide,  murriztu  egin  da  kontrolatutako
establezimenduen kopurua esparru guztietan. Alabaina, mantendu egin da inspekzio-maiztasuna ia

https://abeltzaintza.elika.eus/albaitaritzako-sendagaiak-kontrolatzeko-programaren-emaitzak/
https://abeltzaintza.elika.eus/albaitaritzako-sendagaiak-kontrolatzeko-programaren-emaitzak/


sektore guztietan.

Horri horrela izanik ere, oro har, handitu egin da kontrol-unibertso hau:

Xehekako saltegiak: % 14
Abeltzaintzako entitate edo taldeak: % 12
Albaitari profesionalak: % 73

Jarraian, kontrol-esparruetan jasotako emaitzen joerak daude azalduta:

Handizkako  biltegiak:  murriztu  egin  da  ez-betetzeak  hauteman  dituzten  kontrolen1.
kopurua. Dena den, azpimarratu egin behar da 3 zehapen-espediente ireki direla; izan ere,
lehen aldia da 2012tik.
Xehekako saltokiak: handizkako merkatarien kasuan bezala, murriztu egin da ez-betetzeak2.
hauteman dituzten kontrolen kopurua, baina zehapen-espediente gehiago dago.
Abeltzaintzako entitate edo taldeak: handitu egin dira ez-betetzeak hauteman dituzten3.
kontrolen eta zehapen-espedienteen ehunekoak (% 26,51 eta % 10, hurrenez hurren).
Albaitari  kliniko  profesionalak:  beste  kontrol-programa  batzuetan  “susmagarritzat”4.
jotako  albaitariei  egin  zaizkie  kontrol  guztiak;  hau  da,  ez  zaie  ikuskapenik  egin  beren
albaitaritzako botikina deklaratu duten profesionalei.  Ez-betetzeak hauteman dituzten
kontrolen ehunekoa nabarmen hazi da 2018tik hona eta une honetan % 63,41ean Hala eta
guztiz ere, zehapen-espedienteen ehunekoa % 22tik % 8,79ra murriztu da 2020an, eta
2011tik egon den ehunekorik txikiena da.
Albaitaritzako sendagaien Internet bidezko salmenta, derrigorrezko preskripziorik gabe:5.
ez-betetzeek % 2 hartzen dute.
Autotxertoak  ekoizten  dituzten  laborategiak:  ez-betetze  guztiek  etiketekin  izan  dute6.
zerikusia, eta ez da zehapen-espedienterik ireki.

Programaren helburuak betetzeko, honako hauek hobetzea gomendatzen da:

albaitaritzako  sendagaiak  banatzeko  eta  emateko  baimena  duten  establezimenduei
eskatzen zaizkien betekizunak (trazabilitateari arreta berezia jarrita)
albaitari profesionalek albaitaritzako preskripzioak egiteko erabiltzen duten prozesua eta
albaitaritzako sendagaiak edukitzeko bete behar dituzten betekizunak.

Horretarako,  Zuzendariordetzak  azpimarratu  du  kontrolari  (albaitaritzako  sendagaien
banaketa,  preskripzioa eta ematea) modu ez hain zatituan heldu behar zaiola,  esparru
ezberdinak  barne  hartuko  dituzten  zeharkako  kontrolen  bidez  eta  abeltzaintza-ustiategiak  ere
aintzat hartuta.

Entzefalopatia espongiforme
transmitigarriak kontrolatzeko
erregelamendu berria

Europako  Batzordeak  2021/1176  (EB)  Erregelamendua  argitaratu  du,  Europako

Parlamentuaren  eta  Kontseiluaren  99/2001  (EE)  Erregelamenduaren  zenbait  eranskin
aldatzen dituena entzefalopatia espongiforme transmitigarriei dagokienez.

Abuztuaren 8an indarrean jarriko den erregelamendu horren berritasun nagusiak honako hauek
dira:

 

Ahuntz-azienden entzefalopatia espongiforme transmitigarri positiboen kasuak genotipatzeko
beharra ezartzen du.
Erresuma  Batuarekin  zerikusia  duen  hausnarkari  txikien  adina  zehazteko  aukera  bat
indargabetzen du.
Dardara atipikoa izanez gero, indargabetu egiten ditu zaintza intentsiboko betebeharrak.
Zehaztu gabeko arriskua duen herrialde bateko behi-,  ardi-  eta ahuntz-azienden produktu
eratorrien inportazio-baldintzak bateratzen ditu, behien entzefalopatia espongiformeko arrisku
kontrolatua duen herrialde batetik EBra inportatzen diren kasuetarako.

 

Neurri  horiek  erlaxatu  egiten  dituzte  2001etik  indarrean  dauden  entzefalopatia  espongiforme
transmitigarrien  kontrolak,  eta  entzefalopatia  espongiforme  transmitigarriak  prebenitzeko,
kontrolatzeko  eta  desagerrarazteko  programaren  emaitza  onen  ondorio  dira.

EBn hegazti-gripea zaintzeari buruzko
2020ko urteko txostena

Batzordearen 2005/94 (EB) Zuzentarauak ezartzen du EBko estatu kideek (EK) hegazti-
gripearen (HG) zainketa egin behar dutela baserriko hegaztietan eta hegazti basatietan,
eta emaitzak agintaritza arduradunari jakinarazi behar dizkiotela.

Horretan oinarrituta,  estatu  kideak,  Islandiak,  Norvegiak,  Suitzak  eta  Erresuma Batuak urtero
ikuskaritza-programak ezartzen dituzte birusaren agerraldiak monitorizatzeko. Bildutako datuetan
oinarrituta, EFSAk 2020rako txostena argitaratu du.

Mota horretako bigarren txostena da, eta estatu kideek zuzenean EFSAri bidalitako datuekin egin
da. Hauek dira txostenaren ondorio nagusiak:

Guztira,  24.768  hegazti-establezimendutan  (HE)  egin  ziren  laginak,  eta  horietatik  46
seropositiboak izan ziren birusaren H5 anduiarentzat eta zazpi H7 anduiarentzat.
HE seropositiboak hauteman ziren bederatzi estatu kidetan (Belgika, Danimarka, Finlandia,
Frantzia, Italia, Herbehereak, Polonia, Espainia eta Suedia) eta Erresuma Batuan.
Aurreko urteetan bezala, HE seropositiboen ehuneko handienak uretako ehiza-hegaztien eta
antzara ugaltzaileen haztegietan hauteman ziren.
H5  eta  H7  anduientzat  proba  serologiko  seropositiboak  izan  zituzten  53  hegazti-
establezimenduetatik  zazpik  emaitza  positiboa  izan  zuten  polimerasaren  kate-erreakzioan
(PCR), edo birologian birusaren H5 eta H7 anduietan; zazpi patogenotasun txikiko hegazti-

gripean (LPAI) eta bat patogenotasun handiko hegazti-gripean (IAAP).
Gainera, 13 herrialdek 748 hegazti-establezimenduren PCR emaitzak jakinarazi zituzten, eta
horiek ez zetozen bat gertakari serologiko seropositibo baten jarraipen-probekin (adibidez,
establezimendu batzuetan PCR probak erabili  ziren baheketarako). Hegazti-establezimendu
horietatik 25 positiboak izan ziren hegazti-gripearen ARN birikorako. Emaitza positibo horiek
Bulgarian, Estonian, Alemanian, Errumanian eta Eslovakian hauteman ziren.
Guztira 18.968 hegazti basatiren laginak hartu ziren, eta 878 hegaztik izan zuten emaitza
positiboa IAAP birusean.
14 herrialdek IAAP emaitza positiboa izan zuten hegazti basatien kasuak jakinarazi zituzten,
eta hegazti-gripearen andui positibo guztiak, patogenotasun handikoak, H5 gisa identifikatu
ziren.
Hegazti positibo gehienak H5N8 anduiarekin kutsatu ziren, identifikatu gabeko N1, N3, N5 eta
NA azpimoten kopuru txikiagoarekin.
Gainera,  317 hegaztik  emaitza  positiboa izan zuten LPAI  H7 edo H5 birusetan,  eta  429
hegaztik emaitza positiboa izan zuten H5 eta H7 ez ziren hegazti-gripearen anduian; horiek 31
herrialdetan hauteman ziren.
2020ko baserriko hegaztien eta hegazti basatien ikuskaritzaren emaitzak eztabaidatzen eta
alderatzen ari dira adituak, Europan hegazti-gripearen epidemiologiaren inguruan gaur egun
dauden  ezagutzekin,  eta,  bereziki,  2020.  urtearen  amaieran  identifikatu  zen  H5N8
epidemiarekin.

Hiltegian egiten den post mortem
azterketaren prozedura berrikustea

AESANeko Batzorde Zientifikoak hiltegiko albaitaritza-zerbitzuentzako gida bat berrikusi
du, ohiko post mortem azterketaz gain prozedura osagarriak egin behar diren kasuetarako.

 AESANek,  autonomia-erkidegoekin  batera,  gida  bat  sortu  zuen duela  gutxi,  post mortem
azterketan  zehar  prozedura  osagarriak  behar  dituzten  kasuak  biltzeko.  Prozedura  horiek
2019/627 (EB) Betearazpen Erregelamenduan ezarritako irizpideetan oinarrituta daude,
zeinaren bidez giza kontsumorako animalia-jatorriko produktuen kontrol ofizialak egiteko xedapen
praktiko bateratuak ezartzen diren.

Erregelamendu horrek aintzat hartu ditu EFSAren irizpenak, zeinetan gomendatzen den, ahal
den neurrian,  haztapen-  eta ebakitze-prozedurak sistematikoki  egin daitezela saihestea,
hildako animalien post mortem azterketan zehar, mikrobioen hedatzea eta kontaminazio
gurutzatua murrizteko.

Hala  eta  guztiz  ere,  erregelamenduak  aipatzen  du  kasu  batzuetan  haztapen  eta  ebaki
osagarriak egin behar  direla  txerrien,  behien,  ardien,  ahuntzen,  solipedoen eta  itxian
hazitako  animalia  ehizatuen  haragien  post  mortem  azterketetan,  baldin  eta  giza
osasunerako,  animalien osasunerako edo animalien ongizaterako arriskutsuak diruditen
elementuak agertzen badira, esaterako:

Elikakatearen informazioaren, kontrolen eta osasunaren arloko beste dokumentazio
batzuen analisia.

Ante mortem azterketaren ondorioak.
Animalia-ongizaterako arauak betetzen direla ikusteko egiaztapenen emaitzak.
Post mortem azterketan zehar antzemandako lesioak.
Jatorri-ustiategiaren datu epidemiologiko osagarriak edo beste datu batzuk.

Batzorde Zientifikoak ondorioztatu du gidan proposatutako kasuak  pertsonei edo animaliei
kutsa dakizkiekeen gaixotasunekin eta kontsumorako erabat edo partzialki  egokiak ez
diren haragien ekoizpenarekin  lotu direla bibliografia zientifikoan eta/edo aplikatu daitekeen
arautegian.

Horrenbestez,  post mortem azterketaz gain prozedura osagarriak egiteko orientazio gisa
sartu ahal izango lirateke.

Agindu berria: Hegazti-Gripearen aurkako
neurriak kentzea

Ekonomiaren Garapen, Jasangarritasun eta Ingurumen Sailak 2021eko martxoaren 3ko
Agindua  argitaratu  du,  zeinaren  bidez  kentzen  baitira  2021eko  urtarrilaren  4ko
Aginduaren  bidez  autonomia-erkidegoetan  hegazti-gripearen  aurka  ezarritako  neurriak.

Ekonomiaren Garapen, Jasangarritasun eta Ingurumen Sailak 2021eko martxoaren 3ko Agindua
argitaratu du, zeinaren bidez kentzen baitira 2021eko urtarrilaren 4ko Aginduaren bidez autonomia-
erkidegoetan hegazti-gripearen aurka ezarritako neurriak.

Honako hauek handitzeko helburuarekin hartu ziren neurriok:

biosegurtasuna
erregistroak eta datu-baseak
zaintza aktiboa
zaintza pasiboa

2020an oso patogenoa den H5N8 hegazti-gripearen hainbat foku agertu ziren EAEtik igarotzen diren
hegaztien  migrazio-bide  berberak  erabiltzen  dituzten  estatu  kideetako  eskortako  hegaztietan,
hegazti basatietan eta itxian hazitako hegaztietan, eta horrexegatik hartu ziren neurri horiek.

Autonomia-erkidegoetan, aintzat hartu dira egoera epizootikoa, gaixotasunaren bilakaera eta honako
faktore hauek guztiak:

gaixotasunak ez du inolako intzidentziarik
bukatu egin da hegaztien migrazio-sasoia
une honetan, arrisku sanitarioa txikia da

Horregatik  guztiagatik,  foru-aldundiek  eta  Eusko  Jaurlaritzak  aho  batez  erabaki  dute  debekua
altxatzeko gomendatzea.

Oso patogenoa den H5N8 hegazti-gripea
Zamoran: hegazti basati bat konfirmatuta

Antzar bat hilda aurkitu zuten ingurumen-agenteek urtarrilaren 27an Villafafilako Aintzira Handian,
Zamoran, Hegaztien Influentza Zaintzeko Programa Nazionalean ezarritako zaintza pasiboari esker,
Landetako (Frantzia) birusaren egoera epidemiologikoak berriki izan duen bilakaeraren ondorioz
arriskua handitu ondoren.

Azaroaren 27an Kantabrian eta urtarrilaren 22an Gironan aurkitutako IAAP H5N8 hegazti basati
positiboen beste bi fokuetan bezala, aurkikuntza berri honek, oraingoan ere, aurrekoan bezalaxe, ez
du osasun-estatusa aldaraziko: estatu-mailan, “hegazti-gripetik libre” sailkapena mantenduko da.
Etxeko hegaztien eta horien produktuen mugimenduari ez zaio mugarik ezarriko.

Kasu horiek hauteman izanak ez du arriskurik ekartzen osasun publikoarentzat. Andui ez-zoonotikoa
da:

ez dio gizakiari eragiten
ez da transmititzen hegazti-okelaren edo arrautzen kontsumoaren bidez

Gaztela eta Leoneko Juntak, zaintza eta kontrola indartuko ditu eremu horretan, eta egiaztatuko du
ustiategietan  behar  bezala  aplikatzen  direla  biosegurtasuneko  neurriak,  etxeko  hegaztietarako
transmisioa  saihestu  eta  etengabeko  zaintza  mantentzeko  helburuekin.  Horiek  horrela,
gaixotasunaren  edozein  susmo  jakinaraziko  da.

Oso patogenoa den H5N8 hegazti-gripea
Katalunian: 4 hegazti basati konfirmatuta

Hegaztiak Gironako Aiguamolls  de l’Empordà parke naturalean aurkitu zituzten hilda,
hegazti-gripearen zaintzarako programa nazionalean ezarritako zaintza pasiboari esker,
zeina Landetan (Frantzia) birusaren egoera epidemiologikoaren bilakaera ikusita ezarri
baitzen, horrek arriskua areagotzen zuelako.

Azaroaren 27an Kantabrian aurkitutako hegazti basati batek positibo eman zuen oso patogenoa den
H5N8  hegazti-gripean  ,  baina  kasu  bakarra  izan  zen.  Oraingoan  ere,  aurrekoan  bezalaxe,
aurkikuntza berri honek ez du osasun-estatusa aldaraziko: estatu-mailan, “hegazti-gripetik libre”
sailkapena mantenduko da.

Hori dela eta, momentuz ez da murrizketarik ezarriko etxeko hegaztien edo horien produktuen
mugimenduan.

Kasu horiek hauteman izanak ez du arriskurik ekartzen osasun publikoarentzat. Andui ez-

zoonotikoa da:

ez dio gizakiari eragiten
ez da transmititzen hegazti-okelaren edo arrautzen kontsumoaren bidez

Generalitateak zaintza eta kontrola indartuko ditu eremu horretan, eta egiaztatuko du ustiategietan
behar  bezala  aplikatzen  direla  biosegurtasuneko  neurriak,  etxeko  hegaztietarako  transmisioa
saihestu eta etengabeko zaintza mantentzeko helburuekin. Horiek horrela, gaixotasunaren edozein
susmo jakinaraziko da.

Agindu berria: hegazti-gripeari aurre egiteko
neurri espezifikoak

MAPAk ministerioaren agindu bat argitaratu berri du (APA/19/2021) gaixotasun horri aurre egiteko
neurri espezifikoak ezartzeko.

Hegazti-gripearen  Europako  egungo  egoera  epidemiologikoak  agerian  utzi  du  birusa  hainbat
herrialdetatik  zirkulatzen  ari  dela  uretako  hegazti  basatien  bidez,  iparraldeko  hemisferiotik
hegoaldeko hemisferiora egiten duten migrazio-ibilbidean zehar.

Aintzat hartuta aurreko epidemia-olatuak (2005-2006 eta 2016-2017), gure kokaleku geografikoak
hegazti hibernatzaileen ibilbideekin bat egiten duela eta gure lurraldean hegazti basati migratzaile
ugari biltzen dituzten hezeguneak daudela, egokitzat jo da Agindua berriro eguneratzea.

Helburu nagusia biosegurtasuna indartzea da, eta ez bakarrik arrisku bereziko eremuetan, baita
zaintza bereziko lekuetan ere.

Erkidego-mailan, biosegurtasun-neurri murriztaileagoak ezartzeko aukera baloratzen ari
da, agintaritza eskudunak bidezkotzat jotzen badu. Nolanahi ere, erabaki hori birusa gure
eskualdean sartzeko eta zirkulatzeko arriskuaren analisi batean oinarrituko da, egoera
epidemiologikoaren ondorioz hori egitea beharrezkotzat jotzen denean.

Udalerriak eta hezeguneak, aginduak bere eranskinetan jasotzen dituenak, ez dira aldatu
aurreko agindutik; Araban daude, eta hauek dira:

Arratzua-Ubarrundia
Barrundia
Elburgo/Burgelu
Legutio
Zigoitia
Salburuko hezegunea
Zadorrako urtegia
Santa Engrazia urtegia

